ՏԵՂԵԿԱՆՔ-ԱՄՓՈՓԱԹԵՐԹ

<<Արփիի  և Կեչուտի ջրամբարների էկոլոգիական նպատակով շահագործման ռեժիմների սահմանման կարգը հաստատելու մասին>>  ՀՀ կառավարության որոշման նախագիծ վերաբերյալ ՀՀ գյուղատնտեսության, ՀՀ ֆինանսների, ՀՀ էներգետիկայի և բնական պաշարների, ՀՀ արդարադատության նախարարությունների, Ջրային տնտեսության պետական կոմիտեի և ՀՀ կառավարության աշխատակազմի իրավաբանական վարչության կողմից ներկայացված առաջարկությունների և առարկությունների

	Հ/Հ
	Առաջարկությունների և
առարկությունների  հեղինակը, 
գրության համարը և ամսաթիվը  
	Առաջարկությունների և առարկությունների  բովանդակությունը 

	Եզրակացությունը
	Կատարված փոփոխություն

	1
	2
	3
	4
	5

	1
	ՀՀ գյուղատնտեսության նախարարություն 

ՍԿ/ԱԲ-2/5477-14 09/10/2014թ.


	Առաջարկություններ և դիտողություններ չկան:
	
	

	2
	ՀՀ ֆինանսների նախարարություն

02/83-3/17036-14 10/10/2014թ.


	Առաջարկություններ և դիտողություններ չկան:
	
	

	3
	ՀՀ  արդարադատության նախարարություն

01/14/10318-14 23/12/2014թ.
	1. նախագծի 1-ին կետով հաստատվող հավելվածի կարգի (այսուհետ` կարգ)      1-ին կետն անհրաժեշտ է խմբագրել, քանի որ կարգով կարգավորվում են որոշակի հարաբերություններ, մասնավորապես` «կարգը» բառն անհրաժեշտ է փոխարինել «կարգի հետ կապված հարաբերությունները» բառերով` նկատի ունենալով  «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

2. Նախագծի նախաբանում որպես նախագծի ընդունման հիմք նշված է «Սևանա լճի մասին» ՀՀ օրենքի 6-րդ հոդվածի 2-րդ մասը և 15-րդ հոդվածի «ա» կետը: Այս կապակցությամբ անհրաժեշտ է նկատի ունենալ, որ հիշյալ դրույթներով նախատեսված չէ Հայաստանի Հանրապետության կառավարության կողմից  Արփիի, Կեչուտի և Սպանդարյանի ջրամբարների էկոլոգիական նպատակով շահագործման ռեժիմների սահմանման կարգի հաստատում: Այդ առումով նախաբանից անհրաժեշտ է հանել նշված հղումը:
3. Նախագծում առկա են խմբագրման և հստակեցման կարիք ունեցող դրույթներ: Այսպես՝ նախագծի 2-րդ և 3-րդ կետերում «տարածքային կառավարման» բառերն անհրաժեշտ է փոխարինել «գյուղատնտեսության» բառով՝ նկատի ունենալով Հայաստանի Հանրապետության կառավարության 2002 թվականի սեպտեմբերի 5-ի թիվ 1516-Ն որոշման դրույթները, համաձայն որոնց ջրային տնտեսության պետական կոմիտեն ՀՀ գյուղատնտեսության նախարարության կառավարման ոլորտում գտնվող պետական մարմին է:
4. նախագծի 3-րդ կետում և կարգի 6-րդ կետի 1-ին ենթակետում հղում է արված Հայաստանի Հանրապետության կառավարության 2010 թվականի հունվարի 14-ի «Արդիական տեխնոլոգիաների կիրառման, ջրային ռեսուրսների մոնիթորինգի բարելավման և աղտոտման նվաեզցման ու կանխման միջոցառումները սահմանելու մասին» թիվ    118-Ն որոշմանը:  Այս կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի 1-ին մասի դրույթները, համաձայն որոնց իրավական այլ ակտին հղումներ կատարելիս նշվում է իրավական ակտի կրճատ անվանումը: Ելնելով վերոհիշյալից անհրաժեշտ է նշել հղում արված իրավական ակտի կրճատ անվանումը:
5. Նախագծի նախաբանում հղում է արված «Սևանա լճի էկոհամակարգերի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքին: Այս կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի 4-րդ մասի դրույթները, համաձայն որոնց եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին՝ նշելով դրա կրճատ անվանումը և դրա համապատասխան մասը: Ելնելով վերը նշվածից հիշյալ դրույթներն անհրաժեշտ է խմբագրել և նշել հղում արված իրավական ակտի համապատասխան մասը:

6. Նախագծում և կարգում «20» թիվն անհրաժեշտ է փոխարինել «2014» թվով:
7. Նախագծում և կարգում «ՀՏԿ» հապավումն անհրաժեշտ է բացել՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	4
	ՀՀ էներգետիկայի և բնական պաշարների նախարարություն 

02/22.3/4500-14  16.10.2014թ.
	Առաջարկում ենք Սպանդարյանի ջրամբարը դուրս բերել նշված ցանկից, քանի որ.

1. «Էներգետիկայի մասին» ՀՀ օրենքի 49-րդ հոդվածով սահմանված հույժ կարևոր սպառողների անխափան էլեկտրամատա​կարարումը ապահովելու համար, տարվա բոլոր ամիսների համար Սպանդարյանի ջրամբարում «ՀՀ էլեկտրաէներգետիկական համակարգի հուսալիության և անվտանգության ապահովման կանոնների» պահանջների համաձայն պետք է ապահովվի սահմանված ծավալի ջրային պաշարներ: Այս պահանջի կատարումը կարող է ապահովվել «Էլեկտրաէներգետիկական համակարգի օպերատորի» կողմից Սպանդարյանի ջրամբարի լցվելու և դատարկվելու գործընթացի իրականաց​ման դեպքում:
2. Սպանդարյանի ջրամբարից բաց թողնվող ջրով «Որոտանի ՀԷԿՀ» ՓԲԸ-ի ՀԷԿ-երում արտադրվում է տարեկան շուրջ մեկ միլիարդ կՎտժ էլեկտրաէներգիա, որը կազմում է ՀՀ էլեկտրաէներգետիկական համակարգում սպառվող էլեկտրաէներգիայի մոտ 20%-ը: Այդ ծավալների նվազումը, ինչը հնարավոր է վերը նշված կարգի հաստատման դեպքում, ուղղակի կբերի սպառողներին մատակարարվող էլեկտրական էներգիայի սակագնի շեշտակի բարձրացմանը:

	Ընդունվել է:
	Կատարվել է համապատասխան փոփոխություն:

	5
	Ջրային տնտեսության պետական կոմիտե
03/15/5725-14 20.10.2014թ.
	Առաջարկվում  է ստեղծել մասնագիտական աշխատանքային խումբ` ներկայացված որոշման նախագծի ընդունման նպատակահարմարությունը քննարկելու և անհրաժեշտության դեպքում այն լրամշակելու համար, քանի որ .

1. Որոշման նախագծի ընդունման հիմքը բացակայում է: Բացի այդ կարգավորման օբյեկտը հստակեցված չէ:

2. Որոշման նախագծի ընդունման հիմնավորման մեջ նշված է, որ <<Ոռոգման սեզոնին հաճախ առաջնային են դառնում ոռոգման խնդիրները, ուստի սույն իրավական ակտի ընդունումը դառնում է անհրաժեշտություն Արփիի և Կեչուտի ջրամբարների էկոլոգիական նպատակով շահագործման ռեժիմները կարգավորելու, պահպանելու, հսկելու և վերահսկելու առումով>>: Ընդ որում` ներկայացված շարադրանքը չի անդրադառնում ջրամբարների էկոլոգիական նպատակով շահագործման ռեժիմները կարգավորելուն, պահպանելուն, հսկելուն և վերահսկելուն: Բացի այդ` անհասկանալի է նշված ջրամբարների ընտրության սկզբունքը: Անհրաժեշտ է նշել, որ որոշման նախագիծը փաստորեն ենթադրում է Արփիի և Կեչուտի ջրամբարներից ոռոգման նպատակով ջրառի սահմանափակում: Այդ խնդիրը ներկայացված է նաև որոշման նախագծի հիմնավորման մեջ:

3. Որոշման նախագծի 2-րդ կետով հանձնարարականը տրված է ՀՀ տարածքային կառավարման նախարարին, մինչդեռ նախագծի հավելվածի (կարգի) 3-րդ կետում նշված է, որ ջրամբարների  շահագործման ռեժիմների պահպանությունը և  հսկողությունը իրականացնում է ՀՀ տարածքային կառավարման նախարարության ջրային տնտեսության պետական կոմիտեն: Միաժամանակ այդ կետերում նշվում է, որ պետք է ընդունվեն գործողությունների պլաններ: Սակայն բացակայում են այդ պլաններին  ներկայացվող կոնկրետ սկզբունքներն ու պահանջները: 

4. Որոշման նախագծի 3-րդ կետով հանձնարարված է ՀՀ բնապահպանության նախարարին` սահմանել Արփի և Կեչուտ ջրամբարների ջրօգտագործման և այդ ջրամբարներից ջրառների ծավալներն ու ռեժիմները: Սակայն պետք է հաշվի առնել, որ այդ ծավալներն ու ռեժիմներն արդեն իսկ  սահմանված են ջրօգտագործման թույլտվություններով և նոր ծավալներ ու ռեժիմներ սահանելու անհրաժեշտություն չկա: Մասնավորապես` ըստ  <<Ախուրյան-Արաքս-ջրառ>>  ՓԲԸ-ին տրված ջրօգտագործման թույլտվության (N-000088), որն ուժի մեջ է մինչև 24.08.2016թ., Արփիի  ջրամբարից  ջրօգտագործման նպատակով թույլատրվում է օգտագործել 148.0մլն/մ3 ոռոգման ջուր, որից 65.0մլն/մ3 ջրալրում` Ախուրյանի ջրամբարին: 

5. Անհասկանալի է, թե որոշման նախագծի 4-րդ կետը որքանով է առնչվում նախագծի ընդհանուր գաղափարախոսության հետ:
6. Որոշման նախագծի և հավելվածի (կարգի) մի շարք դրույթներ պարզաբանման և հստակեցման կարիք ունեն, մասնավորապես` Արփիի ջրամբարի  էկոլոգիական ներուժի օգտագործումը Սևանա լճի էկոլոգիական հավասարակշռության վերականգնման և պահպանման, ՀՏԿ-ների շահագործման ռեժիմների ու ջրամբարների ջրօգտագործման իրականացման գործառույթների սահմանման  և մի շարք այլ հարցերի վերաբերյալ:

7. Անհրաժեշտ է նկատի ունենալ նաև այն հանգամանքը, որ ՀՀ կառավարության 12.02.2004թ. N 255-Ն որոշմամբ հաստատվել են հանրապետությունում գործող ջրամբարների օգտագործման օրինակելի կանոնները, որոնց հիման վրա, յուրաքանչյուր ջրամբարի համար մշակվել և գործողության մեջ են դրվել համապատասխան կանոններ, ինչպես նաև ջրամբարների օգտագործման նկատմամբ սահմանվել է հսկողություն:
8. Առաջարկում եմ վերախմբագրել <<Արփիի և Կեչուտի ջրամաբարների էկոլոգիական նպատակով շահագործման ռեժիմների սահմանման կարգը հաստատելու մասին>> ՀՀ կառավարության որոշման նախագիծը, հավելվածով սահմանված կարգից հանելով՝ ջրամբարների շահագործման ռեժիմների համար տարեկան պլանի կազմման պահանջը: 

	Ընդունվել է:
Ընդունվել է:
Ընդունվել է:
Ընդունվել է:
Պարզաբանում:

Ընդունվել է:
Ընդունվել է:

Ընդունվել է:
	Կարգավորման օբյեկտը հստակեցվել է և որոշման նախագծի նախաբանում կատարվել է համապատասխան հղում:

Կատարվել է համապատասխան փոփոխություն:

Որոշման նախագծով սահմանվել է, որ Գործողությունների տարեկան պլանը մշակվելու է ՀՀ գյուղատնտեսության նախարարության ջրային տնտեսության պետական կոմիտեի կողմից` համաձայնեցնելով ՀՀ բնապահպանության նախարարության հետ:

Կատարվել է համապատասխան փոփոխություն:

Կատարվել է համապատասխան փոփոխություն:

Որոշման նախագծով սահմանվել է, որ Գործողությունների տարեկան պլանը մշակվելու է ՀՀ գյուղատնտեսության նախարարության ջրային տնտեսության պետական կոմիտեի կողմից` համաձայնեցնելով ՀՀ բնապահպանության նախարարության հետ:

Որոշման նախագծի 4-րդ (ներկայիս 3-րդ) կետն առնչվում է նախագծի ընդհանուր գաղափարախոսությանը, բացի այդ կոնկրետ առաջարկ չի արվել:
Կատարվել է համապատասխան փոփոխություն:

Որոշման նախագծով սահմանվել է, որ Գործողությունների տարեկան պլանը մշակվելու է ՀՀ գյուղատնտեսության նախարարության ջրային տնտեսության պետական կոմիտեի կողմից` համաձայնեցնելով ՀՀ բնապահպանության նախարարության հետ:

Որոշման նախագիծը լրամշակվել է հաշվի առնելով առաջարկությունը:



	6
	ՀՀ կառավարության աշխատակազմի իրավաբանական վարչություն

02/24.6/6647-15  20.04.2015թ.
	1. Նախագծի նախաբանից անհրաժեշտ է հանել հղումերը, քանի որ դրանցով նման ակտի ընդունում չի նախատեսվում:
2. Առաջարկում ենք քննարկել միայն երկու ջրամբարների համար առանձին կարգ սահմանելու նպատակահարմարության հարցը:

3. Նախագծի 3-րդ կետն անհրաժեշտ է հանել, քանի որ ՀՀ կառավարության 2010 թվականի հունվարի 14-ի N 118-Ն որոշմամբ նախատեսված միջոցառում​ների համար պատասխանա​տու մարմիններն արդեն նախատեսված են, հակառակ պարագայում  անհրաժեշ​տություն կլինի փոփոխություն նախատեսել նշյալ  որոշման մեջ:


	Ընդունվել է:

Պարզաբանում

Ընդունվել է մասամբ:
	Կատարվել է համապատասխան փոփոխություն:

Որոշմամբ Արփիի և Կեչուտի ջրամբարների ընտրությունը պայմանավորված է այն հանգամանքով, որ նշված երկու ջրամբարներն ուղղակիորեն կապված են բնության հատուկ պահպանվող տարածքների ջրային ռեսուրսների պահպանման հետ, մասնավորապես, Արփի ջրամբարի համար առանձնահատկությունները սահմանելը պայմանավորված է <<Արփի լիճ>> ազգային պարկի ջրային ռեսուրսների և կենսաբազմազանության պահպանման հետ, իսկ Կեչուտի ջրամբարի համար` Սևանա լճի` որպես հատուկ պահպանվող տարածքի ջրային ռեսուրսների և կենսաբազմազանության պահպանության հետ: Միաժամանակ. Կեչուտի ջրամբարը հանդիսանում է Սևանա լճի ջրալրման համակարգի մի մաս:
Որոշման նախագծի 3-րդ կետը հանվել է ամբողջությամբ, իսկ 4-րդ կետւ հանելու վերաբերյալ ՀՀ բնապահպանության նախարարությունը համաձայն չէ:

	7
	ՀՀ գյուղատնտեսության նախարարության ջրային տնտեսության պետական կոմիտե

03/07/1227-15 23/06/2015թ.
	1. Նախագծից հանել 3-րդ և դրանով պայմանավորված 4-րդ կետերը, քանի որ Նախագծի հավելվածով սահմանվող կարգի 3-րդ կետով այն կանոնակարգվելու է և հակասում է ՀՀ ջրային օրենսգրքի 33-րդ հոդվածի պահանջներին:

2. Կարգից հանել 6-րդ կետը, քանի որ ոռոգման շրջանում ջրառի ռեժիմների և ծավալի փոփոխությունն է իրականացվում օպերատիվ կարգով` Կեչուտի ջրամբարի դեպքում` <<Կեչուտի ջրամբար>> և <<Արփա-Սևան թունել>> ՀՏԿ-ների, իսկ Արփիի ջրամբարի դեպքում` <<Արփիի ջրամբար>> և <<Ախուրյանի ջրամբար>> ՀՏԿ-ների համալիր կառավարման համատեքստում:

3. Կարգի 7-րդ կետի <<ջրամբար>> բառից առաջ ավելացնել <<Կեչուտի>> բառը, միաժամանակ հանել <<և մուտքամաս>> արտահայտությունը, քանի որ թունելի մուտքամասում ջրաչափությունը չի կարող չափորոշիչ հանդիսանալ Սևանա լիճ տեղափոխվող ջրի ծավալի որոշման համար, հատկապես երբ ելքամասում այն կատարվում է:

4. Կարգի 9, 10 և 11-րդ կետերում <<դիտակետերը>> բառն ըստ բովանդակային շարահյուսության փոխարինել <<դիտակետ>> բառով:

5. Կարգի 12-րդ կետը հանել, քանի որ կանոնակարգվում է համապատասխան օրենքով:

6. Կարգից հանել <<ՀՀ ԳՆ ջրային տնտեսության պետական կոմիտեի նախագահ` Ա. Հարությունյան>> բառերը, քանի որ քննարկման դրված Նախագիծը չի առաջադրվել կոմիտեի կողմից: 
	Ընդունվել է մասամբ:
Չի ընդունվել:

Ընդունվել է մասամբ:

Չի ընդունվել:

Ընդունվել է:

Ընդունվել է:

	Որոշման նախագծից 3-րդ կետը հանվել է ամբողջությամբ, իսկ 4-րդ կետը հանելու առաջարկությունն անընդունելի է, քանի որ հիմնավորված չէ թե ՀՀ ջրային օրենսգքրի 33-րդ հոդվածի որ պահանջին է հակասում 4-րդ կետը:
Քանի որ, ՀՏԿ-ների համալիր կառավարման համատեքստը պետք է բխի ջրօգտագործման թույլտվություններում սահմանված ռեժիմներից:

Կարգի 7-րդ կետի <<ջրամբար>> բառից առաջ ավելացվել է <<Կեչուտ>> բառը, իսկ <<և մուտքամաս>> արտահայտությունը չի հանվել, քանի որ առանց թունելի մուտքամասում ջրածավալների հաշվառման ամբողջական չի լինի <<Արփա-Սևան>> թունել մուտք եղած և Սևանա լիճ լցվող ջրային հաշվեկշռի վերաբերյալ տեղեկատվությունը:

Քանի որ Կարգի 7-րդ կետում համապատասխան փոփոխություն չի կատարվել:

Կարգում կատարվել է համապատասխան փոփոխություն:

Կարգից <<ՀՀ ԳՆ ջրային տնտեսության պետական կոմիտեի նախագահ` Ա. Հարությունյան>> բառերը հանվել են:
























































































































































